
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Kirish. Soʻnggi yillarda mamlakatimizda tabiatni muhofaza qilish, atmosfera havosini 

yaxshilash, yashil hududlarni koʻpaytirish va iqlim oʻzgarishiga moslashish boʻyicha keng 

koʻlamli ishlar amalga oshirilmoqda. Atrof-muhitni boshqarish tizimi yuksak ekologik 

imkoniyatlarga ega bo‘lib, u ekologik huquqning an’anaviy mexanizmlari bilan uyg‘un holda 

qulay va sog‘lom tabiiy muhitni ta’minlashga xizmat qiladigan muhim vosita sanaladi. 

Hozirgi kunda sanoat sohalarida jismonan va ma’nan eskirgan texnika va uskunalardan 

foydalanish, ekologik jihatdan zararli hamda salbiy ta’sir ko‘rsatuvchi texnologiyalarning 

qo‘llanilishi, shuningdek, korxonalarning ekologik toza va zamonaviy texnologiyalarni joriy 

etish uchun yetarli moliyaviy imkoniyatga ega emasligi yaqqol namoyon bo‘lmoqda. 

Xususan davlatimiz rahbari tomonidan 2025-yil 1-dekabr kuni “Ekologik barqarorlik, 

qish mavsumiga tayyorgarlik va yongʻin xavfsizligi masalalari”ga bagʻishlangan yigʻilishida “Bu 

atrof-muhitga salbiy taʼsir koʻrsatyapti va aholi eʼtirozlariga sabab boʻlyapti. Shu bois, maishiy 

https://doi.org/10.47390/SPR1342V5SI11Y2025N47

chiqindi poligonlarini ekologik xavfsiz hududga aylantirish zarur. Birinchi navbatda, 

odamlarning sohadan roziligiga erishishimiz kerak. Bu masalaga faqat chiqindini boshqarish 

emas, balki sanoat, energetika, ekologik madaniyat bilan uzviy bogʻliq yoʻnalish sifatida 

yondashish lozim”[1.], – deya taʼkidlangani bejiz emas. 

Qulay atrof tabiiy muhitga erishish va bu tizimni boshqarishni joriy etish va ekologik 

auditni samarali tashkiliy chora-tadbirlar tizimi orqali katta moliyaviy xarajatlarni 

qoʻllamasdan, atrof tabiiy muhitni muhofaza qilish faoliyatini yaxshilashga, tabiatga salbiy taʼsir 

koʻrsatish, tabiiy resurslardan oqilona foydalanish samaradorligini oshirish imkonini beradi.  

Adabiyotlar tahlili va metodologiyasi. Ekologik auditning barcha meʼyoriy-huquqiy 

bazasini meʼyoriy-huquqiy hujjatlarning ikkita asosiy guruhiga boʻlish mumkin. Birinchi 

guruhga ekologik audit va u bilan bevosita bogʻliq faoliyatni tartibga soluvchi normativ-

huquqiy hujjatlarni, ikkinchi guruhga normativ-huquqiy hujjatlar, jumladan atrof tabiiy 

muhitni muhofaza qilish va tabiiy resurslardan oqilona foydalanish qoidalari va talablarini 

kiritish mumkin. 

Oʻzbekiston Respublikasi Konstitutsiya[1.]si eng yuqori yuridik kuchga ega ekanligini va 

mamlakatimiz butun hududida toʻgʻridan-toʻgʻri taʼsir koʻrsatishini hisobga olgan holda, qabul 

qilingan qonunlar va boshqa normativ-huquqiy hujjatlar qonun hujjatlariga zid boʻlmasligi, 

davlat organlari, mahalliy oʻzini-oʻzi boshqarish organlari, mansabdor shaxslar, fuqarolar va 

ularning birlashmalari asosiy Qonunga amal qilishi lozim. Barcha yuridik institutlar, shu 

jumladan ekologik audit uchun ham mamlakatimiz huquqiy demokratik davlat ekanligini va 

inson, uning huquq va erkinliklari eng yuqori qadriyat ekanligini belgilaydigan normalari oʻz 

aksini topgan. Inson va fuqaroning huquq va erkinliklarini tan olish, ularga rioya etish va 

himoya qilish davlatning burchidir. Bu normalar barcha mustahkamlangan huquq va 

erkinliklarni amalga oshirish kafolati hisoblanadi.  

Masalan, ekologik audit faoliyatini amalga oshirish huquqi davlat organlari tomonidan 

taʼminlanishi kerak. Davlat ekologik audit oʻtkazishda inson huquqlarini hurmat qilishi va 

himoya qilishi kerak. Jarayonlar xilma-xil boʻlishi mumkin, shu bois, ekologik auditorlik 

xizmatlarini litsenziyalash (bu ekologik auditning toʻgʻri sifati uchun zarur shartlardan biri) 

yoki ekologik auditor va boshqa shaxslarning inson huquqlari va erkinliklarini buzgan boshqa 

shaxslar xatti-harakatlari (harakatsizligi) ustidan sudga shikoyat qilish imkoniyatini beradi. 

Mehnat shartnomalari boʻyicha ishlaydigan ekologik auditorlar uchun ham bir qancha 

qonunchilik qoidalari ham qoʻllaniladi. Masalan: Har kim oʻz mehnat qobiliyatini erkin tasarruf 

etish, faoliyat turi va kasbini tanlash huquqiga ega, majburiy mehnat taqiqlanadi va hokazo. 

Tadbirkorlik faoliyatini, shu jumladan ekologik auditni amalga oshirishning huquqiy 

asosi Fuqarolik Kodeksi[2.]dir. Ekologik audit buyurtmachisi va ekologik auditor oʻrtasidagi 

munosabatlar fuqarolik-huquqiy xarakterdagi shartnoma asosida quriladi. Ekologik audit 

oʻtkazish va tegishli ekologik audit xizmatlarini koʻrsatish shartnomasi fuqarolik-huquqiy 

shartnomalarni tuzish toʻgʻrisidagi umumiy qoidalarga muvofiq tuziladi. Ushbu shartnomaning 

shakli bitimlar shakli boʻyicha umumiy qoidalar bilan tartibga solinadi (Oʻzbekiston 

Respublikasi Fuqarolik Kodeksining 364-366-moddalari). Ekologik audit oʻtkazish va tegishli 

ekologik audit xizmatlarini koʻrsatish toʻgʻrisidagi shartnomaning huquqiy tabiati Fuqarolik 

Kodeksining 27-bobi bilan tartibga solingan haq evaziga xizmatlar koʻrsatish shartnomasiga 

mos keladi. 

Oʻzbekiston Respublikasi Soliq kodeksi ham ushbu munosabatlarni tartibga solishga 

qaratilgan. Bir tomondan, u soliqlarni toʻlash majburiyatini, shu jumladan ekologik auditorlar 

tomonidan, ikkinchi tomondan, ekologik audit davomida aniqlangan normalar-mezonlarning, 

muvofiqligi yoki nomuvofiqligini belgilaydi. Masalan, suv resurslaridan foydalanganlik uchun 

soliqni hisoblab chiqarish va toʻlash (63-bob), yer qaʼridan foydalanganlik uchun soliqni 

hisoblab chiqarish va toʻlash (64-bob)[3.] va boshqalar. 

Oʻzbekiston Respublikasi Mehnat kodeksi[4.] ning normalari mehnat shartnomasi 

boʻyicha ishlaydigan ekologik auditorlarga nisbatan qoʻllaniladi. Koʻrib chiqilayotgan meʼyoriy-

huquqiy hujjatlar ekologik auditning oʻziga xos xususiyatlarini nazarda tutmagan holda, 

ekologik auditorlik faoliyatini umumiy asosda tartibga soladi. 

Oʻzbekiston Respublikasi «Tabiatni muhofaza qilish toʻgʻrisida»[5.]gi Qonunida atrof 

tabiiy muhit monitoringi xususida mazmunlar bayon etilgan.  

Oʻzbekiston Respublikasining 2021-yil 25-fevraldagi «Auditorlik faoliyati toʻgʻrisida»gi 

OʻRQ-677-son Qonuni[6.]ning normalarini ekologik audit boʻyicha kengaytirish boʻyicha 

olimlarning pozitsiyasi noaniq. Sababi mazkur qonunchilikda aynan ekologik audit boʻyicha 

hech qanday tushunchalar va qoidalar mavjud emas. 

Normativ-huquqiy hujjatlarning biri qonun osti hujjatlari hisoblanadi. Bu mamlakatimiz 

rahbarining ijro etuvchi hokimiyat organlari tizimini yaratishda, shu jumladan tabiatni 

boshqarish va atrof tabiiy muhitni muhofaza qilish sohasida namoyon boʻladi. Chunonchi, 

Oʻzbekiston Respublikasi Prezidentining 2020-yil 27-oktyabrdagi “Davlat ishtirokidagi 

korxonalarni isloh qilishni jadallashtirish hamda davlat aktivlarini xususiylashtirishga oid 

chora-tadbirlar toʻgʻrisida”gi PF-6096-son Farmoni[7.]da audit boʻyicha mazmunlar ham oʻz 

aksini topgan. Xususan, davlat va munitsipal korxonalarni xususiylashtirish jarayonida 

ekologik auditni huquqiy tartibga solish atrof tabiiy muhitni muhofaza qilishda tarmoq 

vazirliklari va idoralari fikrini hisobga olgan holda mulkka oid davlat boshqaruv organlari 

tomonidan amalga oshirilgan edi. 

Keyingi qonun osti hujjatlaridan hukumatining hujjatlari bilan tuziladi. Oʻzbekiston 

Respublikasi Konstitutsiyasining 116-moddasiga muvofiq, hukumatimiz qarorlar va 

farmoyishlar chiqaradi va ularning bajarilishini taʼminlaydi. Tabiiy resurslardan oqilona 

foydalanish, atrof tabiiy muhit va uni muhofaza qilishda korxonalarning ekologik auditini, atrof 

tabiiy muhitni muhofaza qilish sohasidagi tadbirkorlikni va ixtiyoriy sertifikatlashni 

rivojlantirishga koʻmaklashish vazifasi belgilanishi lozimdir.  

Mamlakatimizda ekologik auditni amalga oshirish tartibi hamda unga oid boshqa muhim 

masalalarni belgilovchi normativ-huquqiy hujjatlar hozircha to‘liq shakllantirilmagan. Bu 

borada qonun osti hujjatlari, xususan vazirlik va idoralar tomonidan qabul qilinadigan hujjatlar 

muhim ahamiyat kasb etadi. Amaldagi tartiblarga ko‘ra, mahalliy ijro etuvchi hokimiyat 

organlari o‘z vakolatlari doirasida farmonlar, farmoyishlar va qarorlar qabul qiladi hamda 

ularni amalga oshirish uchun normativ-huquqiy hujjatlar ishlab chiqadi. 

Ijro etuvchi organlar tomonidan normativ-huquqiy hujjatlar qaror, buyruq, ko‘rsatma, 

qoida va nizomlar ko‘rinishida rasmiylashtiriladi. Biroq bugungi kunda ekologik audit 

masalasiga doir idoraviy hujjatlarning mavjudligi haqida aniq va to‘liq ma’lumotlar yetarli 

emas. 

Muhokama va natijalar. Oʻzbekiston Respublikasi Ekologiya va iqlim oʻzgarishi milliy 

qoʻmitasining ekologik audit sohasidagi faoliyati shu vaqtga qadar toʻliq ishlab chiqilmagan. 

Keyingi vaqtlarda atrof tabiiy muhit bilan bevosita bogʻliq boʻlgan standartlarga kelsak, ular 

tavsiyaviy ahamiyatga ega va faqat tegishli majburiyatlarni oʻz zimmalariga olgan tashkilotlar 

tomonidan amalga oshiriladi.  

Oʻzbekiston Respublikasi “Ekologik audit toʻgʻrisida”gi qonunining  

5-moddasida ekologik audit standartlari ekologik auditni oʻtkazish, turdosh xizmatlar 

koʻrsatish va ekologik auditorlar ishining sifatini nazorat qilish tizimini tashkil etish tartibini 

belgilaydi. Milliy ekologik audit standartlari ekologik auditorlik faoliyatini amalga oshirishga 

doir yagona talablarni belgilaydi. Ekologik auditorlik tashkilotlari ekologik auditni oʻtkazish 

chogʻida shartnomaga muvofiq xalqaro ekologik audit standartlarini qoʻllashi mumkin[8.], deya 

belgilangan. 

Oʻzbekiston Respublikasining 2022-yil 3-noyabrdagi “Standartlashtirish toʻgʻrisida”gi 

OʻRQ-800-son Qonuni[9.]da “standart” “milliy standart” va “xalqaro standart” tushunchalariga 

taʼrif berilgan, unga koʻra, standart faoliyatning har xil turlariga yoki ularning natijalariga 

taalluqli boʻlgan, umumiy va koʻp marta foydalanish uchun qoidalarni, umumiy prinsiplarni 

yoki tavsiflarni belgilaydigan hamda muayyan sohada tartibga solishning eng maqbul 

darajasiga erishishga qaratilgan hujjat ekanligi, milliy standart esa, Oʻzbekiston Respublikasi 

Investitsiyalar va tashqi savdo vazirligi huzuridagi Oʻzbekiston texnik jihatdan tartibga solish 

agentligining Oʻzbekiston standartlar instituti tomonidan qabul qilingan hamda keng 

jamoatchilik uchun ochiq boʻlgan standart ekanligi hamda xalqaro (mintaqaviy) standart — 

standartlashtirish boʻyicha xalqaro yoki mintaqaviy tashkilot tomonidan qabul qilingan va keng 

jamoatchilik doirasi uchun ochiq boʻlgan standart ekanligi taʼkidlangan. 

Hozirgi paytda rivojlangan mamlakatlarda standartlashtirish asosan uch yo‘nalishda 

olib boriladi: mahsulot sifati, atrof-muhitni boshqarish tizimlari hamda ekologik audit. Ushbu 

standartlar tavsiyaviy xarakterga ega bo‘lib, auditning asosiy tamoyillari, audit dasturlarini 

boshqarish, sifat menejmenti va ekologik menejment tizimlarini auditdan o‘tkazish, 

shuningdek, auditorlarning mazkur auditlarni amalga oshirish vakolatlariga doir 

yo‘riqnomalarni belgilaydi. 

Mazkur standartlar sifat va ekologik menejment tizimlarining ichki hamda tashqi 

auditini o‘tkazuvchi yoki audit dasturlarini boshqaruvchi tashkilotlar uchun mo‘ljallangan. Shu 

bilan birga, huquq manbalari tarkibiga tashkilotlarning ichki normativ hujjatlari ham kiradi. 

Ekologik audit sohasidagi ijtimoiy munosabatlarni tartibga soluvchi yuqori darajadagi huquqiy 

hujjatlar yetarli bo‘lmagan sharoitda, bunday normativ aktlar muhim ahamiyat kasb etishi 

mumkin. 

Normativ-huquqiy hujjatlarni vertikal ravishda koʻrib chiqishda mamlakatimiz ekologik 

audit subyektlarining ushbu sohadagi normativ-huquqiy hujjatlariga toʻxtalib oʻtish lozim. 

Ekologik audit sohasida normativ-huquqiy hujjatlarni mavjud subyektlar qabul qilish huquqiga 

egami degan savol, bizning fikrimizcha, ijobiy hal qilinishi kerak. Asosiy Qonunimizning 115-

moddasi 4-bandiga muvofiq, atrof tabiiy muhitni muhofaza qilish, tabiiy boyliklarni va biologik 

xilma-xillikni saqlash, iqlim oʻzgarishiga, epidemiyalarga, pandemiyalarga qarshi kurashish 

hamda ularning oqibatlarini yumshatish sohalarida yagona davlat siyosati amalga oshirilishini 

taʼminlaydi, deb koʻrsatilgan. Bunda esa maʼmuriy organlarning oʻrni beqiyosdir. Tabiatdan 

foydalanish, atrof tabiiy muhitni muhofaza qilish va ekologik xavfsizligi sohasida birgalikda 

harakat qilinishi lozim. Ekologik audit sohasidagi munosabatlarni tartibga soluvchi qonunchilik 

va qoidalar mavjud boʻlmaganda, koʻrib chiqilayotgan faoliyat sohasida oʻzlarining normativ-

huquqiy hujjatlarini qabul qilish huquqiga egaligini yana bir marotaba taʼkidlash lozim. Bu esa 

asosiy Qonunga mos boʻlishi kerak.  

Huquqiy tartibga solish jarayonida aniq ravishda uchta asosiy bosqich ajratiladi: a) 

huquq normalarining shakllanishi va amal qilish bosqichi, huquqiy tizimga kiritilgan normalar 

jamoat munosabatlari ishtirokchilarining xulq-atvorini umumiy tartibga solishi, yoʻnaltirishi, 

ular uchun u yoki bu huquqiy rejimni oʻrnatishi bilan tavsiflanadi; b) huquq va 

majburiyatlarning (huquqiy munosabatlarning) paydo boʻlish bosqichi, huquqiy normalar 

asosida, koʻzda tutilgan holatlar (yuridik faktlar) mavjud boʻlganda, muayyan subyektlar huquq 

va majburiyatlarga ega boʻlishi; v) huquq va majburiyatlarni roʻyobga chiqarish bosqichi, 

huquqiy normalarda belgilab qoʻyilgan, keyin esa ushbu subyektlar uchun xulq-atvorning aniq 

chora-tadbirlarida (huquq va majburiyatlarda) ifodalangan xatti-harakatlar dasturlari 

amaliyotga tatbiq etilishi bilan tavsiflanadi. 

Bundan tashqari, koʻpincha huquqiy munosabatlarning paydo boʻlishidan oldin yoki 

ularning amalga oshirilishini taʼminlash uchun moʻljallangan qoʻshimcha, ixtiyoriy, toʻrtinchi 

bosqichga ehtiyoj seziladi. Bu huquqni qoʻllash bosqichi boʻlib, vakolatli organ (birinchi 

navbatda sud) tomonidan vakolatli shaxs aktini chiqarishi bilan tavsiflanadi[10. – B 20.].  

I.A.Ilin oʻz asarlarida, «Huquqiy ongsiz odam yoʻq, lekin huquqiy ongni eʼtibordan chetda 

qoldiradigan, xunuk va hatto yovvoyi huquqiy ongga ega boʻlgan odamlar koʻp... Biroq, 

insonning aqliy va maʼnaviy tuzilishi notoʻgʻri boʻlib, zaif, buzuq, jinoiy huquqiy ongli boʻlsa-da, 

mazmuni va motivlari yolgʻon va yomon boʻlsa ham huquqiy ong boʻlib qoladi»[11. 209-222-

betlar.]. 

Bizning fikrimizcha, ekologik auditning huquqiy tartibga solish mexanizmini samarali 

amalga oshirishda Oʻzbekiston Respublikasida tadbirkorlarining ushbu ekologik huquq 

institutiga boʻlgan qiziqishlarini mos ravishda oʻzgartirmasdan samarali amalga oshirish 

mumkin emas. Ular uchun har qanday yirik korxona ekologik siyosatining istiqbolli va oʻta 

muhim tarkibiy qismi boʻlgan ixtiyoriy ekologik auditdan foydalanishning afzalliklarini asoslab 

berish va qonuniy jihatdan mustahkamlash zarur ahamiyat kasb etishi lozim. Shuningdek, 

Oʻzbekiston Respublikasida ekologik biznes madaniyati va biznes etikasini, masalan, mazkur 

soha mutaxassislari va xalqaro darajadagi mutaxassislarni jalb qilgan holda atrof tabiiy muhit 

auditi boʻyicha turli tushuntirish anjumanlarini amalga oshirish orqali yaxshilashga harakat 

qilish kerak. 

Xulosa. Ekologik audit tartiblari sanoat korxonalari faoliyati samaradorligini oshiradi. 

Ekologik audit korxona faoliyatining turli sohalarini, jumladan rejalashtirish, tadqiqot, 

mahsulot va jarayonlarni ishlab chiqish, marketing, sotish, sotib olish, qadoqlash, ishlab 

chiqarish texnologiyasi, moliya, asosiy vositalar va boshqalarni qamrab oladi. Koʻrsatib oʻtilgan 

ekologik audit shakllari oʻtkazilgan va rejalashtirilgan ekologik tadbirlarning samaradorligini 

tahlil qilish uchun ishlatiladi. Sanoat korxonasida amalga oshirilgan ekologik auditning yakuniy 

natijasi korxonada tabiatni muhofaza qilishga doir (ekologik) faoliyatning holatini aks 

ettiruvchi auditorlik xulosasi hisoblanadi. 

Tabiiy resurslardan foydalanish bilan bog‘liq ekologik auditning asosiy vazifasi xo‘jalik 

yurituvchi subyekt faoliyatining atrof-muhitga ko‘rsatadigan ekologik ta’sirini baholash va 

tahlil etishdan iboratdir. Shuningdek, mazkur audit faoliyat turining amaldagi yer, suv, o‘rmon 

hamda atrof tabiiy muhitni muhofaza qilishga oid qonunchilik, ekologik me’yoriy hujjatlar, 

standart va qoidalarga muvofiqligini aniqlashga qaratiladi. Bundan tashqari, ishlab chiqarish 

jarayonining ekologik xavfsizligini ta’minlash yo‘nalishlarini belgilash va atrof-muhitni 

muhofaza qilishga doir faoliyat samaradorligini oshirish maqsadida amalga oshiriladi. 

Bizning fikrimizcha, suv resurslariga oid ekologik auditining maqsadi, korxona yoki 

tashkilotning ekologik oqibatlarining suv resurslariga taʼsirini baholash va faoliyatning 

amaldagi suv va atrof tabiiy muhitni muhofaza qilish qonunchiligi talablariga muvofiqligini 

belgilash hamda ishlab chiqarishning ekologik xavfsizligini taʼminlash yoʻnalishlarida 

oʻtkazilishi mumkin.  

